Verslae van kinderkerk, tieners en jong werkendes:                                     Bylaag 4 & 5
Kinderkerk:

1. Daar was 179 inskrywings hierdie jaar by die kinderkerk. Dis die meeste tot nou toe, alhoewel dit toegeskryf kan word aan die feit dat die gr 7’s deel is van die kinderkerk hierdie jaar.

2. Die kinderkerk het twee suksesvolle muntleggings gehad, waartydens meer as R3 000 ingesamel is.

3. Daar is ‘n stoor gebou vir die stoele van die kinderkerk, met die doel hierdie lokaal meer kindervriendelik  te maak.

4. Daar is drie suksesvolle kidsGames uitreike aangebied hierdie jaar. Dit was ‘n doelwit wat ons vir onsself gestel het einde 2009.

5. Via Blaam se klein boetie Gracias is daar ook tot dusver produkte ingesamel, maar was gesteel deur ‘n vorige werknemer (wat sedertdien ontslaan is).

6. ‘n Ouerspan is saamgestel wat twee keer al bymekaar gekom het. Die doel hiervan is om op die vlak van die kinders te beweeg.

7. Twee kursusse is bygewoon deur kinderkerkspanne in hierdie jaar. Die een kursus het gegaan oor volhoubaarheid in jeugbediening. Hierdie kursus het ons stil en nederig laat terugkeer huistoe, want baie van die dinge wat gese is op hierdie kursus, is reeds inplek in ons bediening. Die tweede kursus was oor dissipline, wat ‘n bekommernis vroeer in die jaar was. Die individue wat hierdie kursus bygewoon het, sal nog terugvoer gee voor volgende jaar, as deel van ons voorbereiding vir 2011.
8. Daar is ook twee spanpraat geleenthede aangebied deur die jaar. Tydens hierdie geleenthede is daar besef dat persoonlike kontak deur die leraar krities is vir die opbou van die bediening. Sedertdien is dit ook in werking gesit.

9. Daar was ook ‘n kuiergeleentheid aan die begin van die jaar gewees vir die bedieningspan om mekaar beter te leer ken.

10. Twee poppekas geleenthede is aangebied deur Johan en Anne-Marie Moller.

11. Voor die einde van die jaar is daar ook ‘n verfgeleentheid wat by die kerk aangebied gaan word, sodat gesinne die nuwe stoor kan verf wat in die kerk gebou is.

12. Die kinderkerk is ook weer geverf, asook van die klaskamers.

Verbetering:

1. Ons sukkel om ons getalle van die kinderkerk te hou: Ons het deur baie beraadslaging en analise op die volgende faktore afgekom wat dit tot gevolg kan he:

1.1 Egskeiding-syfer

1.2 Beter kommunikasie tussen ons en ouers

1.3 Ons het ons getalle hierdie jaar beter gehou as in 2009. Die feit dat ons elke skoolvakansie kidsGames het, het waarskynlik dit aangehelp. ONS MOET BEGIN DINK AAN ONS VAKANSIEBEDIENING AAN ALLE LIDMATE.
1.4 Hoe gaan ons hierdie aspekte aanspreek:

· Almal se e-pos adresse aan die begin van die jaar kry.

· Deurlopend kontak met ouers te hou. Dit sluit in getuienisse van alles wat hul pragtige kinders doen.

· Sms’e en kontak deur kleingroepleiers.

2. Ons sukkel met die deursettingsvermoe tussen kleingroepleiers en die leierspan. Dit kan toegeskryf word aan (na elke dubbelpunt is moontlike oplossings):

2.1 Kommunikasie tussen graadgroepleiers en kleingroepleiers: Hulle moet mekaar by die opleiding vir 2011 reeds ontmoet. Hulle word ook gebedmaats.

2.2 Uitbranding. Baie van die vrywilligers is al vir drie of vier jaar besig met Modkats: Adverteer vir nuwe leiers. Die modkats kurrukulum ontwikkelingspan gaan einde 2010 ons kom help met opleiding vir ‘n dag lank.

2.3 Kleingroepleiers wat nie weet wat van hulle verwag word nie: Opleiding moet verpligtend wees, as jy dit nie kan bywoon nie, kan jy nie met die kinders werk nie. Korrekte kommunikasie met nuwe vrywilligers as hulle aansluit.
2.4 ‘n Lomp struktuur. Mense weet nie wie hulle moet kontak as hulle nie by die kerk kan wees nie: Verklein die struktuur.
2.5 Van die kleingroepleiers glo nie in die materiaal wat hulle moet aanbied nie: Opleiding deur die Modkats span soos reeds uitgewys.
2011:

1. Ons het nog nie ons strategie vir 2011 uitewerk nie, maar die belangrikste areas van verbetering sal die volgende wees:

· Ons verhouding met die ouers op te skerp. As ons hulle ken, gaan hulle bereid wees om hulle kinders kerk toe te bring, en self ook kom.

· Ons verhoudings tussen mekaar versterk.

· Om die waarheid te se: Ons byl het stomp geraak. Ons gaan volgende jaar ons byl skerp maak.

· Ons gaan probeer om nie een kind te verloor deur die jaar nie. As 179 kinder inskryf, wil ons elke week ten minste 120 kinders daar he (Ons moet realisties wees – 47% van ons kinders kom uit geskeide huise).
Tienerbediening (Revolusiekerk):

1. Ons het meeste van ons doelwitte wat aan die einde van 2009 daar gestel is, bereik. Dit sluit die volgende in:

· ‘n Kultuur van deurlopenheid by jongmense te kweek deur heeljaar (insluitend vakansies) ‘n jeugdiens te he. Ons getalle verskil met gemiddeld so 20 kinders tussen vakansies en kwartale.

· ‘n Kultuur van insluitendheid by die orkes (voorheen Angelous, nou Omega-Project) te kweek. Ons het ‘n basis van 14 tieners of jong werkendes wat deel is van hierdie span. Onder Angelous was daar net drie mense. Dit help dat vrywilligers nie uitgebarnd raak deur die jaar nie. Wynand Botha en Chin Haou Ting het hierdie bediening van krag tot krag laat gaan.

· Nuwe materiaal vir kategese: Nuwe materiaal is gevind en implimenteer. Dit is met groot sukses gedoen en die kategete is baie gemaklik daarmee.

· Die webruimte werk en word weekliks opdateer. www.revolusiekerk.co.za
· Die blikzim-projek se doelwit was om 40 ton kos in die jaar in te samel. Tot op hede is daar bykans 52 ton kos ingesamel, alhoewel die verspreiding daarvan in Zimbabwe daarvan ‘n probleem is.

· Thulani Bantwana: Drie uitreike is deur ons jeug na hierdie kinderkhuis gereel. Dit het ingesluit dat hulle met anderskleuriges sokker gespeel en kos uitgedeel het. Hul getuienisse is pragtig.

· Dwelm “rehab-centre”: Ons is besig om so ‘n gemeenskap te stig, wat gelei sal word deur Kelly Bayliss, ‘n voormalige satanis en verslaafde.

· Daar is ‘n suksesvolle sokkie aangebied.
· Daar is ‘n suksesvolle “music show” aangebied.

· Daar is ‘n suksesvolle avontuurkamp aangebied.

· Daar is ‘n suksesvolle “sing star” kuieraand aangebied.

· Die daarstelling van ‘n jeugselgroep was ook suksesvol. Dis op Donderdagaande en wissel van huis tot huis tussen die verskillende tieners. Hierdie groep bestaan uit omtrent 18 kinders, maar meeste is net seuns. Ons het gevind dat daar ‘n groot behoefte onder ons meisies is om saam te kuier. Die Here het intussen reeds in Charlene Enslin se hart die afgelope paar maande gewerk, en sy gaan ‘n selgroep vir meisies begin op Donderdagaande.
· Daar is ook ‘n suksesvolle Junior GR gekies wat help met die beplanning van eredienste in die week. Dit bestaan uit Hskool kinders.

· Daar is ook begin met saamdroomsessies, waartydens jong werkendes en belangstelendes saamdink en bid oor die toekoms van die jeug. Ons sal in die volgende twee maande ‘n tweejaar-plan daarstel vir die volhoubaarheid van die tienerbediening.

· Daar is ook talle sprekers gereel vir die Revolusiedienste.

· Omega-Project het ook twee groei-geleenthede saam met Charles le Roux, lofprysingsleier van PTA, gehad. Dis juis gedoen om hul groei te verseker.

2. Die res van die jaar sluit die volgende in:

· Die verfprojek tydens die tieners se eksmanetyd. Dit sal kinders wat in die middag saamwil studeer by die kerk die geleentheid gee om dit te doen, asook diegene wat bietjie wil rus deur te verf die geleentheid gee om dit te doen.

· Die voortgesette beplanning van 2011, wat reeds vier maande terug begin het.

Jong werkendes:

In Januarie is daar begin met ‘n selgroep vir nuwe jong werkendes in die gemeente. Dis met groot sukses geloots en het tans amper 35 mense as basis wat op verskillende tye bymekaar kom. Van die mense kom nie elke week nie, maar daar is kosntant 20 mense elke week. Hierdie groep het so gegroei dat dit sonder die leraar reeds binne tien maande volhoubaar geword het met hul eie selleier.

Vir 2011 beplan die jong werkendes om ‘n kuiergeleentheid vir ander jong werkendes van ander gemeentes te skep deur een maal per kwartaal bymekaar te kom by ons gemeente en saam te dans en braai. Sodoende sal ons ander gemeentes se jong werkendes ook ‘n “jumpstart” kan gee.
